
   ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2017 թվականի հուլիսի 13-ի N 857-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ 

      1. Նախագծում անհրաժեշտ է նշել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՈՒՄ» բառերը, ինչպես նաև անհրաժեշտ է նշել իրավական ակտի բնույթը, մասնավորապես՝ լրացնել «Ն» տառը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները և նկատի ունենալ  «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասի պահանջները, համաձայն որոնց իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով:
      2. Նախագծի վերնագրում «փոփոխություններ» բառն անհրաժեշտ է փոխարինել «փոփոխություն և լրացումներ» բառերով, իսկ 1-ին կետում «լրացում» բառն անհրաժեշտ է փոխարինել «լրացումներ» բառով, քանի որ որոշման նախագծով նախատեսված է միայն մեկ փոփոխություն և մի քանի լրացումներ:
      3. Նախագծի 1-ին կետի 1-ին ենթակետի «ա» պարբերությամբ նախատեսվում է որոշման 7-րդ կետի 1-ին ենթակետը շարադրել նոր խմբագրությամբ, մասնավորապես  լրացվում են դրույթներ նաև նոր գործարանի կառուցման հետ կապված: Այս կապակցությամբ հայտնում ենք, որ նշված շարադրությամբ 1-ին ենթակետի բովանդակությունը չի ընկալվում միանշանակ, առկա են կրկնություններ և ոչ հստակ ձևակերպումներ, մասնավորապես՝ խոսքը վերաբերում է «ապահովել ոչ պակաս, քան ապահովել ոչ պակաս» ձևակերպմանը և այլ դրույթներին: Հետևապես անհրաժեշտ է մեկ անգամ ևս վերանայել նշված դրույթները՝ վերջիններիս սահմանելով հստակ և միանշանակ՝ նկատի ունենալով  «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
     4. Նախագծի 1-ին կետի 1-ին ենթակետի «բ» պարբերությամբ նախատեսվում է որոշման 7-րդ կետը լրացնել 6-րդ և 7-րդ ենթակետերով, մինչդեռ անհրաժեշտ է նկատի ունենալ, որ բացակայում է նոր լրացվող 7-րդ ենթակետը:
     5.  Նախագիծն անհրաժեշտ է համաձայնեցնել շահագրգիռ մարմինների հետ:



Իրավական ակտերի փորձաքննության
գործակալության պետ`                                        			      Կ. ԽՏՐՅԱՆ

